
				এই পাতাটির মুদ্রণ সংশোধন করা প্রয়োজন। 
ఇty শিখগুরু ও শিখজাতি
না । যে সকল নৈতিক গুণে অলঙ্কত হইলে লোকে শীলবান বলিয়া পূজা পাইয়া থাকে সেই সকল স্পৃহনীর সদগুণে বঞ্চিত হইয়াও অনন্তসুলভ প্রতিভাবলেই তিনি কৰ্ম্মক্ষেত্রে সাফল্য লাভ করিতে পারিয়াছিলেন । বুদ্ধির তীক্ষতা ও বীরোচিত গুণগ্রামে তিনি যেমন উন্নত ছিলেন নৈতিক চরিত্রে তিনি তেমনি অবনত ছিলেন। স্বার্থপরতা, মদ্যাসক্তি ও ইন্দ্রিয়পরায়ণতা তাহার নৈতিক জীবন চিরস্নান করিয়া রাখিয়াছিল। অত্যুগ্র প্রতিভাবলে তিনি জাতীয় মহাবীররূপে শিখদের হৃদয়-মন্দিরে প্রতিষ্ঠা লাভ করিয়াছেন। সকল লোকেই তাহাকে সম্মান করিত। মৃত্যুর কয়েক বৎসর পূৰ্ব্বে বাতব্যাধি যখন মহারাজকে স্থবির করিয়াছিল তখনে শিখসর্দার ও ধৰ্ম্মযাজকগণ র্তাহার আদেশ লজঘন করিতে সাহসী হুইত না । অসীম সাহস ও অদম্য অধ্যবসায় তাহার চরিত্রে মিলিত হইয়ছিল । ব্যর্থমনোরথ হইবার আশঙ্কায় তিনি কোনো দিন কোনো কাৰ্য্য হইতে প্রতিনিবৃত্ত হইয়াছেন, এমন অভিযোগ তাহার বিরুদ্ধে উথাপিত হইতে পারে না । তাহার সমগ্র জীবন যুদ্ধক্ষেত্রে ব্যয়িত হইয়াছে বলিলে অভুক্তি হয় না, কিন্তু আশ্চৰ্য্য এই যে, তিনি কদাচ ভীত বা হতবুদ্ধি হইয়াছেন এমন কথা তাহার শত্রুর মুখেও শোনা যায় নাই।
যে সমাজে রণজিৎ জন্মগ্রহণ করিয়াছিলেন তাহার প্রভাব অতিক্রম করিবার মত ধৰ্ম্মবল ও শিক্ষা তাহার ছিল না। অবস্থার প্রতিকূলতার মধ্যে পড়িয়া তিনি চরিত্রসম্পদে ধনী হইতে পারেন নাই। চরিত্রবান বলিয়া তিনি কদাচ পূজা পাইবেন না, বীর বলিয়া চিরদিন আদৃত হইবেন । -
উপযুক্ত সহযোগী নিৰ্ব্বাচন করিয়া রণজিৎ বুদ্ধিমত্তার পরিচয় দিয়াছিলেন। সহযোগীরা তাহাকে রাষ্ট্রগঠনে ও শাসনদগু-পরিচালনে যথেষ্ট সহায়তা করিয়াছেন । কৰ্ম্মচারিনিয়োগ-সম্বন্ধে রণজিৎ উদারতারই

